Statistički podaci o zaposlenosti / nezaposlenosti
u BPK Goražde za 2003. i 2004. godinu

ZAPOSLENOST

Ukupan broj zaposlenih lica na prostoru BPK Goražde u oktobru 2004. godine iznosio je 4348.

Uporedni podaci o zaposlenosti u općinama koje ulaze u sastav BPK Goražde za 2003. i 2004. godinu su slijedeći:

OPĆINA                                2003. godina       2004. godina
Goražde                                   3844                    4091
Foča-Ustikolina                         137                     161
Pale-Prača                                   86                        96

Posmatrano po djelatnostima najviše je zaposlenih u prerađivačkoj industriji (1302), dok je najmanji broj zaposlenih registrovan u sektoru poljoprivrede, lova i šumarstva (46).

NEZAPOSLENOST

U decembru 2004. godine ukupan broj nezaposlenih u BPK Goražde iznosio je 4546 lica i veći je za 397 u odnosu na decembar 2003. godine, kada je registrovano 4149 nezaposlenih.
Od ukupno 4546 registrovanih nezaposlenih lica 45 ih je sa visokom školskom spremom, 25 sa višom školskom spremom i 963 sa srednjom stručnom spremom. Ostatak od 3513 nezaposlenih čine: 10 lica sa nižom stručnom spremom, 31 visokokvalifikovani radnik, 1708 kvalifikovanih radnika, 26 prekvalifikovanih radnika i 1738 nekvalifikovanih radnika.
Od ukupnog broja lica registrovanih na evidenciji Službe za zapošljavanje BPK Goražde u 2004. godini 2175 čine žene. Poređenja radi, ovaj broj u 2003. godini iznosio je 1892.

Uporedni podaci o nezaposlenosti u općinama koje ulaze u sastav BPK Goražde za 2003. i 2004. godinu su slijedeći:

OPĆINA                               2003. godina                 2004. godina
Goražde                                 3558                              3984
Foča-Ustikolina                       489                                444
Pale-Prača                                102                                118

Služba za zapošljavanje BPK Goražde je, uz saradnju sa Vladom BPK Goražde i općinom Goražde, uspjela obezbjediti odrađivanje pripravničkog ili volonterskog staža za određeni broj lica sa visokom školskom spremom, kako bi im se omogućilo da polože stručni ispit i steknu ostale potrebne uslove za zapošljavanje.

Između ostalih aktivnosti koje je ova Služba provodila u toku 2004. godine važno je napomenuti slijedeće:
  na području Kantona organizovani su javni radovi koje ova Služba, inače, već duži niz godina organizuje u saradnji sa Vladom BPK Goražde; u javnim radovima koji su trajali dva mjeseca i za koje je ova Služba izdvojila sredstva u iznosu od 199.573 KM učestvovalo je 700 lica registrovanih na evidenciji Službe; 

  projekat udruženja „Sinovi Drine“ u kojem je uposleno 30 lica za koji je ova Služba od Federalnog zavoda za zapošljavanje dobila 60.000 KM i iz vlastitih sredstava izdvojila 10.000 KM; 

  u saradnji sa Svjetskom bankom i PIU-SESER obezbijeđeni su motokultivatori, krave i ovce za 39 porodica, a vrijednost projekta iznosila je 200.000 KM; 

  urađen je Program mjera podsticaja zapošljavanja uz sufinansiranje poslodavaca za novo zapošljavanje vrijedan 126.420 KM kojim je omogućeno upošljavanje 30 mladih ljudi; 

  prema Federalnom zavodu za zapošljavanje kandidovan je i odobren 274.940 KM vrijedan projekat javnih radova – Pošumljavanje u BPK Goražde do čije realizacije u 2004. godini nije došlo.

Novčanu naknadu za slučaj nezaposlenosti u 2004. godini u prosjeku je mjesečno koristilo oko 60 nezaposlenih lica, a zdravstveno osiguranje oko 2.400 korisnika ili više od 50% registrovanih nezaposlenih lica.

